
2ú Aibreán

Abair Leat
Táimid chomh bródúil as na páistí ón scoil a ghlac páirt sa chomórtas an Déardaoin seo caite. Lá an-rathúil a bhí ann inar bhain siad gradaim aonair agus ranga. I measc na mbuaiteoirí bhí:
Dráma rang 3 agus 4 – An tríú háit
Grúpa ceoil rang a trí agus a ceathair – An triú háit
Tara Ní Láimhín (R4) - an chéad áit sa scéalaíocht
Fiadh Ní Mhaolagáin (R2) – an dara háit sa scéalaíocht
Aoibhe Nic Aodha (R3) – banaisteoir is fearr
Sophie Feiritéar (R3) - an chéad áit san amhránaíocht
Éacht iontach ag gach duine agus míle buíochas le máistir Colm agus máistreás Eileen as a gcuid ama agus tacaíochta ar fad. 

Ceardlann scéalaíochta agus amhránaíochta
Bhí rang a haon go dtí a ceathair in amharclann Ghaoth Dobhair inné ag a deich a chlog do cheardlann scéalaíochta agus amhránaíochta le Gearóidín Breathnach.

Grianghrafadóir
Bhí an grianghrafadóir istigh inné chun grianghraif a ghlacadh de na naíonáin bheaga agus rang a sé.


Siúlóid 5k
Tá siúlóid 5k ar siúl Dé Sathairn 5ú Aibreán ag tosú ag halla spóirt Phobalscoil Ghaoth Dobhair ag 12 meán lae agus ag críochnú i Scoil Chonail, An Bun Beag. Deis atá sa tsiúlóid chun tacaíocht a thabhairt do dhaoine le hÚathachas (autism) agus airgead riachtanach a chruinniú do As I Am, carthanacht uathachais na hÉireann. Tá fáilte roimh gach duine don mhórchúis seo.

Accelerated Reading
Tugadh eolas do pháistí ó rang a trí go dtí rang a sé maidir leis na leabhair ar fad a léigh siad i mbliana agus an scór agus an céatadán a bhain siad amach. Ba cheart go mbeadh an t-eolas ina mála acu mar cuireadh na bhaile leo é.


Junior Juries
Tá páistí ó rang a haon go dtí rang a sé ag glacadh páirte sa chlár i mbliana faoi stiúir máistreás Claire. Is clár uathúil é na Junior Juries do scoileanna, leabharlanna agus clubanna leabhar, atá deartha chun léitheoireacht chun pléisiúir agus léirthuiscint a spreagadh do raon leathan leabhar. Déanann ranganna agus clubanna leabhar rannpháirteacha a rogha féin de theidil oiriúnacha ó ghearrliosta Ghradaim KPMG Children’s Books Ireland. Trí úsáid a bhaint as pacáiste gníomhaíochta atá deartha go speisialta, thig le gach grúpa dul i ngleic lena leabhair roghnaithe trí pháirt a ghlacadh i dtráth na gceist, i ndíospóireachtaí, i bplé, i dtionscadail taighde, i scríbhneoireacht chruthaitheach agus i ngníomhaíochtaí amharcealaíne a chuirfidh lena n-eispéireas léitheoireachta. Ag deireadh an phróisis iarrtar ar gach grúpa na leabhair atá léite acu a scóráil le chéile. Comhordaíonn Leabhair Pháistí Éireann na scóir seo chun buaiteoir Ghradam na Junior Juries a chinneadh, a bhronntar ag searmanas oifigiúil bronnta na nduaiseanna ar an 19ú Bealtaine mar chuid d’Fhéile Idirnáisiúnta Litríochta Bhaile Átha Cliath.

Deilgneach (chickenpox)
[bookmark: _GoBack]Mar eolas tá roinnt cásanna de deilgneach sa scoil le seachtain anuas.  

Turais Scoile 
Beidh naíonáin shóisearacha go rang a dó ag dul go Century Play i Leitir Ceanainn ar an Luan an 16ú Meitheamh. Mar chuid den turas agus san áireamh sa phraghas beidh scannán, lón te agus an limistéar súgartha.
Beidh rang a trí go dtí a sé ag dul go Páirc Emerald ar an Déardaoin an 12ú Meitheamh. San áireamh sa phraghas beidh lón te, an zú agus pas chuig gach cuid den limistéar súgartha. Nuair a bheas costas an bhus againn seolfaimid tuilleadh eolais maidir leis an dá thuras. 


laethanta saoire na Cásca
Beidh an scoil ag druid ar an Aoine an 11ú Aibreán ag a 12:00 meánlae do laethanta saoire na Cásca agus ag athoscailt arís ar an Luan an 28 Aibreán.

Le gach dea- ghuí,
                         Pól Ó Fearraigh  

